
    Темата: 

«Остуоруйаларга оло5уран о5ону утуо сиэргэ–майгыга иитии». 

  Чинчийии суолтата: 

        Билинни кэмнэ буола турар куурээннээх сайдыыны, быhыыны-майгыны учуоттаан, 

ааспыт олохтон соптоо5ун корон, аныгы о5о5о сыhыаран-инэрэн иитии наадата уоскээтэ. 

О5ону хайдах утуо сиэрдээх-майгылаах, Киhилии киhи гына иитэн таhаарар ньыманы 

норуот угэстэригэр оло5урдахха булуохха соп. Хаhан ба5арар ханнык ба5арар уйэ5э 

норуот иитэр угэhэ, ньымата ыллыктаа5ын, муударайын бары билэбит. Ити муудараhын 

кини угус уйэлэргэ мунньуммута, олоххо бэрэбиэркэлээбитэ. Мантан сиэттэрэн бу 

дьалхааннаах кэмнэ ыччаппытын, уунэн эрэр колуонэбитин норуоппут тутуспут утуо 

угэстэригэр оло5уран иитии оруннаах эбит диэн санаа5а кэллибит.  

         Норуот педагогикатынан иитии наадалаа5ын этнопедагог К. С. Чиряев, учуонай Л. 

А. Афанасьев – Тэрис уонна да атын педагогтар, саха культуратын уорэтээччилэр 

субэлииллэр. К. Д. Уткин саха о5отун ус хайысханан иитэри бэлиэтиир: тылга уhуйуу, 

итэ5эли инэрии, угэстэргэ уорэтии. Бу хайысха биhиги иитэр сорукпутугар толору соп 

тубэhэр.  

          Чинчийии сонуна: 

           Манна оло5уран биhиги драм куруhуокка сыhыаран дьарыктыырга 

быhаарыммыппыт. Куруhуокпутугар бастатан норуот остуоруйаларын, ону тэнэ 

литературнай остуоруйалары талан ылан уорэтэбит. Сахалыы куттаах, киhилии сиэрдээх, 

утуо майгылаах, чол туруктаах киhини иитэргэ норуот угэстэрин остуоруйалартан ордук 

дэлэйдик, ча5ылхайдык булуохха, уорэтиэххэ соп.  

           Бу учугэй тумугу биэрэрин  тороппуттэр, о5олор билинэллэр. Бу улэ угэскэ 

кубулуйан утуо тумуктэри биэрдэ.  

           Чинчийии объега: 

           Куруhуок нонуо остуоруйалары ырытыы, норуот угэстэрин уорэтии процеhа. 

           Чинчийии предметэ: 

           Куруhуок нонуо остуоруйалартан, норуот угэстэрин туhанан чол куттаах, киhилии 

сиэрдээх, утуо майгылаах ыччаты иитии ньымалара. 

           Чинчийии сыала:  

- Остуоруйалартан норуот угэстэрин туhанан о5о тус бэйэтин сайдыылаах, 

дьулуурдаах, сиэрдээх, утуо майгылаах, чол туруктаах, ыраас санаалаах киhи киhитэ 

буолуутун ситиhии. 

           Чинчийии соруга: 



- о5о быhыытын – майгытын, итэ5эhин-быhа5аhын куруhуок дьарыгар кэтээн коруу, 

уорэтии; 

- о5о остуоруйалары, норуот угэстэрин тоhо билэрин уорэтэн билии; 

- саха уонна араас омук остуоруйаларын сахалыы, нууччалыы тэннии тутан ырытыы; 

- о5ону ой-санаа, билии-коруу, туттуу-хаптыы, эстетическай оттунэн тэннэ тутан 

сайыннарыы; 

- саха айыл5а о5ото буоларын быhыытынан айыл5а5а сугуруйууну, харыстааhыны, 

араначчылааhыны бигэтик олохсутуу. 

            Саба5алааhын: 

- оскотун о5о дьарыгы соптоох усулуобуйа тэрийэн, интэриэhиргэтэн, утумнаахтык 

ыыттахха, санаа курдук дьулуурдаах, сиэрдээх, утуо майгылаах, чол туруктаах, ыраас 

санаалаах киhилии киhини иитиэххэ соп. 

            Чинчийии методологическай торутэ: 

            Айыы уорэ5э, торут культура философия этнопедагогика принциптэрэ. 

            Чинчийии ньымалара: 

- айыы уорэ5ин, торут культураны, фольклору, этнопедагогика принциптэрин 

уорэтии; 

- чинчийиини кэтээн коруу, о5олору кытта бэсиэдэлэhии, тороппуттэри кытта ыкса 

сибээстэhии; 

- тоhо аа5алларын, библиотека5а сылдьалларын, остуоруйалары билэллэрин 

уорэтии; 

-           айар дьо5урдарын сайыннарыы; 

-           дьарыкка оло5уран докладтары суруттарыы, спектакльга, оскуола улэтигэр 

кыттыы. 

            Чинчийии теоретическай суолтата: 

-      дьарыкка ыытыллар чинчийии этнопедагогика принциптэригэр оло5уран, о5ону 

норуот угэстэригэр соп тубэhиннэрэн иитэр. Онон о5ону иитиигэ, сайыннарыыга соптоох 

ньыманы тыа оскуолатыгар киллэрэн о5о сайдар суолун таба тутустубут,инникитин 

иитиигэ табыгастаах хайысханы буллубут. 

            Чинчийии практическай оттунэн: 

- драм куруhуогу ыытыыга аналлаах программа проега оноhулунна; 

- норуот утуо угэстэрин уорэтиигэ аналлаах соптоох норуот остуоруйалара уонна  

литературнай остуоруйалар талылыннылар; 

- анал спектакыллар сценарийдара былаанна киирдэ; 

- о5о дьо5урун, кыа5ын учуоттаан оруоллар, сорудахтар бэриллэллэр; 



- декорация, музыка, костуум, атрибутика тороппут, о5о комотунэн бэлэмнэниллэр. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

КИИРИИТЭ. 

 

О5о бириэмэтин соптоохтук, туhалаахтык  атаарарыгар бол5омтону уруу – ханнык 

ба5арар тороппут, педагог ытык иэhэ. Билинни сайдыылаах кэмнэ дирин билиилээх, 

культуралаах, сахалыы сиэрдээх, майгылаах, уорэххэ тардыhыылаах о5ону иитэн 

таhаарарга сурун уорэхтэн ураты эбии дьарыгынан хабыы улахан оруоллаах дии 

саныыбыт. Ол инниттэн оскуола5а драмкуруhуок тэрийэн улэлэтэбит. Куруhуокка  

ба5алаах о5о ханнык да бопсуута, талааннаа5ыттан талаана суо5уттан тутулуга суох 

дьарыктанар. 

Ханнык ба5арар норуот бэйэтин торут угэстэригэр оло5уран, утуо быhыытыгар 

тирэ5ирэн омук быhыытынан сайдар. Ойо-санаата, иэйиитэ,утуо5э-кэрэ5э тардыhыыта, 

норуотун культуратыгар тумуллэр, онтон чопчуланар. Торообут ийэ тыл, философскай ой-

санаа, тылынан уус-уран айымньы, сиэр-туом – бу барыта саха норуотун культуратын 

эгэлгэ оруттэрэ, дьоhун костуулэрэ. Норуот тыына, дьыл5ата, ойо-санаата, сиэрэ-туома 

норуот тылынан уус-уран айымньытыгар инэ сылдьар: бу остуоруйа, олонхо, таабырын, 

чабыр5ах, оhуохай, ос хоhооно, норуот ырыалара, уhуйээннэр, сэhэннэр. Саха фольклора 

баайа, фантазията куустээ5э, уобарастарын модуна киhини сохторор.  

Ол иhин биhиги драм куруhуокпутугар араас остуоруйалары уорэтэбит, аа5абыт, 

спектакль туруоран дьоммут-сэргэбит, табаарыстарбыт дьуулугэр туруорабыт. Остуоруйа 

– бараммат норуот баайа. Бу угус элбэх араас темалардаах жанр былыр-былыргыттан 

о5о5о чугас, о5о дууhатын тутар, санаатын кынаттыыр, утуо5э-кэрэ5э уhуйар, хорсун-

хоодуот быhыыга ынырар. Норуот оло5о-дьаhа5а, быhыыта-майгыта, бэйэ-бэйэтигэр 

сыhыана, танаhа-саба, аhа-уолэ, улэтэ-хамнаhа ханнык да айымньытаа5ар бу 

остуоруйаларга ыралхайдык костор. Саха о5ото кыра эрдэ5иттэн торообут буоруттан 

силистэнэн-мутуктанан иитилиннэ5инэ норуотун амарах сурэ5ин, мындыр ойун, киэн 

кохсун, утуо майгытын утумнаата5ына дьоhун киhи иитиллэн тахсыа диэн санааттан 

остуоруйа жанрын талан улэлэhэбит. «Хайа да омук сайдарыгар, урдээн-уунэн 

тахсыытыгар ханна да5аны кирилиэhин маннайгы уктэлэ буолара – норуот ырыата, 

норуот олонхото» - диэн П. А. Ойуунускай эппитэ. Ол курдук, остуоруйа о5о истэр 

ойдуур буолуо5уттан оло5ун аргыhа, иитиллэр, сайдар эйгэтэ дии саныыбыт.  

 

 

 

 



СУРУН ЧААЬА. 

 

Ол эрээри бу улэнэн дьарыктанарга элбэх бириэмэ, куус, билии, сатабыл, талаан, 

умсугуйуу ирдэнэр. Ити суох буолла5ына ба5ан хоту ыччаты такайан таhаарарын 

уустугурар, онон дьарык о5о интэриэhин учуоттаан, сайдыытын, дьо5урун корон, ойун-

санаатын сайыннарар, быhыытын- майгытын чочуйар, сайдар-уунэр усулуобуйатын 

тэрийэр. Норуот остуоруйаларыттан о5о элбэ5и билэр: улахан дьон, а5а, ийэ о5ону кыра 

сааhыттан хайдах иитэрин, хайдах сыhыаннаhарын, туох ирдэбили туруорарын, хайдах 

кэпсэтэрин, субэлиирин, улэлэтэрин, оонньоторун, таныннарарын, аhатарын- барытын 

булар.  

Ол курдук, норуот араас остуоруйаларын тэннии тутан о5ону иитиигэ туhанабыт. Ол 

тумугэр о5о бэйэтин корунэ-харана, дьаhана, улэлии, санара, сахалыы оонньуу, улахан 

киhини ытыктыы, истэ уорэнэр. Остуоруйа биир уратыта-мокуну, утуону ча5ылхайдык 

кордоруу. Онон о5о учугэй – куhа5ан, моку-кэрэ диэн ойдобуллэри добоннук ылынар. 

Остуоруйа5а «кыара5ас», ыар олохтоох ыал о5ото оло5у сыаналыыра, барыны-бары 

коруутэ-истиитэ букатын атын буолар. Киэн ко5устээх, ыраас дууhалаах, утуо санаалаах 

тороппуттэр майгылара о5олоругар бэриллэр, сохторор, ымсыырдар. Бэйэ-бэйэни 

эрэнсии, итэ5эйсии, комускэhии, аhынсыы, убаастаhыы, норуот педагогикатын суппэт-

олбот, бэрэбиэркэлэммит муудараhа, ньымата. Бу утуо улэни биьиги о5олорбутугар 

инэрэргэ сурун сыалы туруорунан улэлиибит. Остуоруйа5а киллэриллибит таабырыннар, 

ос хоhооннор, чабыр5ахтар, о5ону сайыннараллар, тылын-оhун наардыыллар. Собулээбит 

номохторун, ос хоhоонун о5о нойосуус уорэтэр, куннээ5и оло5ор туттар.  Ити курдук о5о 

санарарга уорэнэр, тыла-оhо сайдар. Торообут уус-уран айымньытын собулуур, санаатын 

сатаан этэр, олоххо интэриэстээх бэйэтин миэстэтин олоххо булунарыгар туhалаах дьарык 

диэн о5олор бэйэлэрэ эмиэ билинэллэр. Биhиги куруhуокпутугар сылдьар о5олорбутун 

спектакльарга,  сценкаларга интермедийэлэргэ эрэ санарда уорэтэр буолбатахпыт. 

Кинилэр араас монологтары уорэтэн конкурустарга кытталлар. Дьо5урдаах эрээри 

кыбыстанньан о5олорбутугар сытыы-хотуу, хорсун паараны булан биэчэрдэри 

ыыттарабыт, хоhоон аахтарабыт. О5о санаатын табан уорэттэххэ о5о кынаттанар, 

кыайбатын да кыайар, сатаабатын да сатыыр, иннин диэки бара турар. Ол курдук, 

улуустаа5ы фестивалларга, «Полярнай звезда» конкурсугар,     республиканскай   радио5а  

тиийэ кытталлар: Иванов Аян, Гуляева Марина, Игнатьев Алеша, Иванова Сима уонна да 

атыттар. О5о торообут тылын таптааhына – норуот буттуунэ. Чол буолар араначчыта, 

утуону, кэрэни онорооччута, тыынын сал5ааччыта. Оччо5о эрэ биhиги бу а5ыйах норуот 

омук быhыытынан  туруктаах, кэскиллээх, бэйэбит тыллаах-остоох норуот быhыытынан 



тыыннаах буолуохпут. Ол тылбыт сумэтэ норуоппут фольклоругар инэ сылдьар. Мантан 

о5о торообут тыл кэрэтин эрэ буолбакка, тыл чолун харыстыыр, сайыннарар ойдобулгэ 

иитиллэр. 

Биhиги тыл кэрэтин саха норуотун остуоруйаларыгар эрэ буолбакка тылынан уус-

уран айымньы атын жанрдарын уорэтэн эмиэ кордоробут. Ол курдук туруорар 

остуоруйаларбытыгар чабыр5ахтары, ос хоhооннорун, норуот ырыаларын киллэрэн 

толотторобут. Торообут тыл – ийэ тыл, бу ийэ айыл5а кистэлэннэрин комус кулууhэ. Ийэ 

тыл дьиннээх киhини , гражданины, патриоту иитэр. Торообут тыла суох Улуу Пушкин, 

Лев Толстой, Михаил Шолохов, Алексей Кулаковскай, Платон Ойуунускай, Амма 

Аччыгыйа, Суорун Омоллоон уонна да атын биллиилээх суруйааччыларбыт суох буолуо 

этилэр. 

Дьэ, ол иhин чоло айгыраабакка ыччаппытыгар бэриллэр. О5о этэр тыынар, санарар-

инэрэр ко5ун уhугуннарарга куруhуок улахан суолталаах. О5о тоhо да торообут тылын 

билиэхтээ5ин иhин, ыаллыы олорор нуучча норуотун тылын эмиэ баhылыахтаах. Ону 

тутуhан биhиги куруhуокпутун икки тылынан ыытабыт. Нуучча норуотун остуоруйаларын 

эмиэ аа5абыт, ырытабыт, абыычайдарын, угэстэрин, уратыларын бол5ойон уорэтэбит. Ос 

хоhооннорун, афоризмнары, сомо5о домохтору нууччалыы уорэтэн олохпутугар туттабыт, 

собулээбит быhа тардыыларбытын нойосуус уорэтэбит. Ити курдук тылы-оhу имитэн, 

уорэтэн, санаран тылбытын сайыннарабыт. Куруhуокка ор дьарыктанар о5олор 

уорэхтэригэр лаппа тупсаллар, «3» уорэнэр о5олор «4» сыана5а тахсаллара угус. Араас 

тематическай биэчрдэри, нэдиэлэлэри холкутук ыыталлар, аудитория иннигэр бэйэлэрин 

сатаан туттарга уорэнэллэр. Биhиги 9 кылаастаах малокомплектнай оскуола5а улэлиибит, 

9 кылааhы бутэрэн барбыт 8 о5обут бары куруhуокка дьарыктаммыттара, ахсыан 

биэчэрдэри ыыталлара. Биир уолбут Игнатьев Алеша «Полярнай Звезда» конкурстугар 

разговорнай жанрга 2 степеннээх дипломунан на5араадаламмыта. Петухов Аян 

региональнай сметанинскай аа5ыыга Олоо оруолун «Куорэгэй» остуоруйаттан толорон  3 

миэстэни ылбыта. Охлопкова    Аида     –     разгаворнай жанрга эмиэ    II-с истиэпэннээх  

дипломунан на5араадаланар.  Ити курдук, биhиги оскуолабытыгар икки тылынан 

(нууччалыы, сахалыы), иитии ситимэ олохсуйда. 

         А. Е. Кулаковскай ааспыт уйэ санатыгар ото корон этэн турардаах:  

«Нуучча ньургунун кытта  

Туруулаhар до5оро буол. 

Саха талыытын кытта  

Самдайдаhар атас буол». 



Бэйэ торообут тылын билии атын омук тылын, культуратын байытарга олук буолар, 

араас омугу кытта алтыhан, энэрдэhэн бэйэ-бэйэни сайыннарар суол. Онон о5о тыл-ос, 

сана-инэ, ой-санаа оттунэн иитиллэн тахсарыгар маннайгы эрэллээх хардыытын 

онороругар улахан суолталаах дии саныыбыт уонна ол туhугар улэлэhэбит. 

Остуоруйа о5о тылын-оhун эрэ сайыннарарга туhалаах диир тутум ойдобул. Кини 

о5о ойун-санаатын, эстетическай коруутун эмиэ сайыннарар. Ол иhин улахан 

бол5омтобутун костуумнэри оностууга уурабыт. Костуумнэр туhунан о5о ойдобулун 

араас литератураттан торут культура уруоктарыгар барбыттарыгар оло5уран кэнэтэбит, 

интэриэстэрин тардабыт, фантазияларын улэлэтэбит. Ол курдук, дьаданы, хамначчыт 

тулаайах кыыс, уол танаhа-саба хайдах буолуохтаа5ын эскиhинэн кордорон уруhуйдаан 

биэрэллэр. Собулээбит уобараhы арыйар ойууну талан ылан костуум торуотэ оностон, 

ситэрэн, киэргэтэн биэрэбит. Былыргы суктэр баай кыыhа танаhын сабын уратыта о5о 

бол5омтотун тардар ордук фантазиятын оонньотор, айар дьо5урун кынаттыыр. Бу оттугэр 

кыргыттар ордуктар, уолаттар бухатыыр танаhын-сабын, тэрилин, быhа5ын-туhа5ын 

астынан  оностоллор. О5о фантазията киэн, онон дьиэ-уот, дыбарыас декорациятын 

оносторго ордук моккуордээх буолар. Нуучча остуоруйатын дабырыаhын ордук кыhаллан, 

уустуктаан онорсоллор. Саха бала5анын ис бараанын саахымат ойуунан, дойбуурунэн, 

тогурук ойуулаах остуолунан, туос иhитинэн, чорооннорунан, комулуок оhо5унан 

араастаан тутан-хабан, ситэрэн, биэрэбит. О5олорбутун барыны бары ойдоон-тойдоон 

корун, кыhанан уорэнин, оччо5о сайдыаххыт, утуо дьон буолуоххут диэн уорэтэбит. 

Онуоха бухатыырдарбыт, остуоруйаларбыт куолара утуо холобур буолаллар. О5о 

былдьаhа-былдьаhа сурун герой оруолун толоруон ба5арар; кыргыттар королева, царевна, 

кэрэ кыыс уобараhын оонньоору былдьаhаллар.  

 Саха дьоно    билиигэ, сырдыкка,   кэрэ5э   былыр - былыргыттан   тардыhалларын 

билэбит, ону таба корон о5олорбут дьо5урдарын сайыннарыахтаахпыт. О5о утумнаахтык 

дьарыктанна5ына тугу ба5арар кыайар, бэл ыт, ат, эhэ, боро оруолларын бэркэ 

толороллор. Кинилэр утуо геройдарга ис сурэхтэриттэн итэ5эйэллэр, тардыhаллар, 

ылыналлар. Ордук остуоруйа5а кэпсэнэр утуо санаалаах геройдары, кыыллары, котордору 

астына толороллор. Ол иhин о5о дьо5ус, ыраас дууhатыгар кэрэни са5ар чэпчэки, уйэлээх 

буолар. Бу сахпыт кэрэбит ыhыллыбатыгар мунньуллан бэрээдэктэнэн, сааhыланан 

олохсуйарыгар кыhаллабыт. О5о улаатан истэ5ин аайы ойдуур-саныыр дьо5ура сайдар, 

кини остуоруйа геройдарын кытта тэннэ улаатар, уорэр-хомойор, быhыыны-майгыны 

ырытар дьо5уру иитинэр. Кинилэр дьон быhыытын-майгытын, сиэри-туому ойдоон 

утуктэллэр, наадалаах кэмнэ туhаналлар. Куhа5антан, мокуттэн, кэлэйэр, сиргэнэр ол иhин 

корбут, истибит куhа5ан геройдарын абааhы короллор. Абааhы кыыhын, маачаханы 



оонньуохтарын ба5арбаттар. Итинник геройдартан о5олор атын дьонно утуону эрэ 

ба5арар аhыныгас санаалаах моку быhыыны сэмэлиир дьон буола тахсалларын тустуур. 

О5олорбут остуоруйалартан ити курдук утуону, уйэлээ5и ылан сайдан, тупсан 

тахсалларыгар бары субэннэн улэлиибит. Тороппуттэрбит ойдоон, комолоhон куруhуокка 

о5олорбут уорэ-кото дьарыктаналлар. Манна кинилэр чол турукка, утуо-майгыга 

уорэнэллэр. О5о барыта дьо5урдаах, талааннаах кобус-коно буолбат, ону кэтээн корон 

сайыннарыы биhиги, учууталлар, иитээччилэр, тороппуттэр сорукпут. Кини ылбыт 

уоруйэ5ин, саhа сылдьар дьо5урун, талаанын уhугуннардаххына, кэлин олоххо миэстэтин 

бигэик булунан идэлээх улэhит буолуо. Хас биирдии о5о – бэйэтэ туhунан личность. О5о 

дьо5урун арыйан, ону бэлиэтээтэххэ, хай5аатахха сирэйдиин-харахтыын уларыйан, тутум 

урдуу туhэр, бэйэтин билинэр, эрэллээх буолар. Ханнык ба5арар кыбыстанньан о5о 

сыана5а конул туттар, санарар буолар. 9 кылааhы бутэрэригэр комплекстартан толору 

босхолонор, бэйэтин билинэр, конул санарар-инэрэр киhи буолан тахсар. Бу 2006 сыллаах 

выпустарбыт – маннайгы выпуспут атын орто оскуола5а уорэнэ сылдьаллар, оскуола бары 

улэлэригэр, концертарга иннигэhэ, толлугаhа суох кытта сылдьаллар. Кинилэр кыра 

табаарыстарыгар бастын холобур буолаллар. Тороппуттэрбит махталлара улахан, ол 

туhунан бу курдук о5олорбут да, тороппуттэрбит да суруйаллар. (сыhыарыы №). 

О5олорбут уопсай билиилэрин-коруулэрин сайыннараары остуоруйалары 

туруорарбытыгар анаан музыкальнай киэргэтии талабыт. Ол инниттэн биллиилээх 

композитордар музыкаларын истэбит. О5олор уксун Чайковскай музыкатын талаллар.  

Онон кини туhунан кэпсиибит, оло5ун, улэтин билиhиннэрэбит. Маны таhынан 

хороводтары, вальстары араас нууччалыы, сахалыы ункуулэри ункуу куруhуогун 

салаайааччытын кордоhон уорэттэрэбит. Тыал, Кун, Ый эмиэ туhунан ункуулээх, тыллаах-

остоох буолар. О5о айыл5аны кытта тыыннаах предмет курдук алтыhар. Таабырыннар, ос 

хоhоонноро, чабыр5ахтар ханнык ба5арар испэктээкли киэргэтэр киллэриилэр буолаллар. 

Саха, нуучча омугун  торут оонньууларын киллэрэбит. Кинилэр уратыларын быhаарабыт, 

онон о5о эргиччи сайдар, элбэ5и билэр. 

Норуот абыычайдарын, ордук сыбаайба сиэрин-туомун сиhилии уорэтэ сатыыбыт. 

Ханнык да остуоруйа сыбаайбата суох барбат. Онон, нуучча, саха сыбаайбатын уратытын 

кытта эмиэ билсэллэр.  «Биэс ынахтаах Бэйбэрикээн эмээхсин» остуоруйаны туруорга 

кыыс суктэн кэлиитин, дьонноро корсуулэрин, иhирдьэ-таhырдьа толоруллар сиэри-туому 

билиэхтэрин наада. О5о маны интэриэhиргиир, сонургуур. Нууччалыы остуоруйа 

сыбаайбатын ыллатан-туойан, ункуулээн-битийэн ыытарбыт корооччуну тардар, соргутэр 

(«Аленький цветочек» - Аксаков, «Спящая красавица», «Золушка» - Ш. Перро, «Олбут 

Сарыабына» - Пушкин уонна да атыттар). Бу остуоруйалары уруокка уорэтэбит, сыана5а 



санардыбыппыт уорэххэ улаханнык комолоспутэ. 4-с кылаас уорэнээччитэ Охлопкова 

Аида Пушкин «Сказка о мертвой царевне и о семи бокатырях» быhа тардан аахпыта, 

корооччулэр бол5омтолорун тарпыта, Иванов Аян «Саахырымсах сахсыр5ата» эмиэ урдук 

сыанабылы ылбыта. О5о сайдар таhыма бэйэтиттэн эмиэ тутулуктаах. Ба5аран, бэринэн 

туран дьарыктанар о5о элбэ5и ситиhиэн соп. Кини туохха ордук дьо5урдаа5ын билиэхтээх 

бэйэтигэр эрэли уоскэтиэхтээх. О5олорбут биэчэрдэргэ, конкурстарга, улууска, регионна, 

республика5а кыттан араас миэстэлэргэ тигистилэр: Игнатьев Алеша, Иванов Аян, 

Гуляева Марина. Маны таhынан куруhуокка сылдьар о5олор сметанинскай аа5ыыларга, 

«Шаг в будущее» конкурска кытталлар: Тихонов Коля, Васильева Лена, Гуляева Ксеня, 

Иванова Сима. Хас сыл утумнаахтык дакылаат аахпыттара Иванова Сима нуучча 

норуотун тылынан уус-уран айымньытын хас да сыл уорэтэн маннык дакылааттары 

улуустаа5ы аа5ыылаога киллэрбитэ. «Пословицы – поэтическое слово народа», русская 

народная сказка «Дочь и пачерица» и сказка якутского писателя Тимофея Сметанина 

««Куорэгэй» в моем видении» («Шаг в будущее»), «Прогноз погоды в стихотворении» 

И.Никитина «Утро» («Шаг в будущее»). 

Онон куруhуок улэтэ о5олор билиилэрин кэнэтиигэ тулалыыр эйгэ туhунан билиигэ 

улахан суолталаах. О5олорбут быhыылара, майгылара, утуо5э дьулуhуулара лаппа тупсар 

дии саныыбыт. Ол курдук, кэпсэтинньэн ыалдьытымсах, кырдьа5астка 

убаастыбыллаахтык сыhыаннаhар, аhыныгас, бэйэ-бэйэ5э комолосуhуу, ойонсуу – норуот 

педагогикатын утуо принциптэрэ инэрилэллэр. Куруhуок чилиэннэрэ биир 

интэриэстээхтэр, тумсуулээхтэр. Маны таhынан о5о айыл5а тыына, тыыммат эйгэтин, 

онун, костуутун, арааран коро уорэнэр буолар, харыстыыр, буобэйдииргэ иитиллэр. 

Куруhуокка о5олор саастарын, сайдыыларын корон болохторунэн арааран ыытабыт.  

Остуоруйаны кэпсииргэ, туруорарга текст тылын-оhун уларыппакка, 

боростуойдаппакка, былыргы тыллары солбуйбакка тиэрдэргэ кыhаллабыт. Архаизмнары, 

сомо5о домохтору быhаарсабыт. Остуоруйаларга киhиргэс, сымыйаччы, инсэлээх буолуу 

дьон онтон да атын итэ5эстэрэ, омсолоох костуу сэмэлэнэрин, утуо санаа оруу 

орогойдуурун быhаарсабыт, инсэ туохха тиэрдэрин коробут. Остуоруйа тыла-оhо судургу, 

дирин ис хоhоонноох, ойдонумтуо, ол иhин о5о собулуур, ойугэр ордук хатанар, ойдуур. 

Онон остуоруйалары муччу туппакка, кини комотунэн норуот угэстэригэр тирэнэн 

о5олорбутун утуо майгылаах – сигилилээх, эйэ5эс санаалаах буоларга уорэтэр уонна 

иитэр соруктаах улэлиибит. Остуоруйа былыргы ыал оло5ун-дьаhа5ын, дьиэтин-уотун, 

сиэрин-майгытын туhунан элбэх ойдобулу биэрэр. О5о тылынан уус-уран айымньыны 

билэр буолла5ына, бэйэтин омугун ытыктыырга, таптыырга иитиллэр, бэйэтин дьо5урун, 

талаанын сайыннарар. 



Саха киьитэ бэйэтин о5отун б9ылыр-былыргыттан оонньуу араас коруннэрин 

туттан, улэттэн-хамнастан салытыннарбакка уорэтэр угэстээ5э. о5о оонньуу-корулуу 

сылдьан араас уоруйэ5и ылара чахчы эбит. Ол иьин биьиги о5олорбут куруьуокка 

дьарыктанан угус учугэй уоруйэххэ уорэнэллэр: бултуурга, дьиэни–уоту ыраастык 

тутарга, таннарга-сабыланарга, ыалдьытымсах, амарах, аьыныгас, астаах-уоллээх, утуо 

хаьаайын, сатабыллаах хаьаайка, дьонно суобастаахтык сыьыаннаьарга, сатаан кэпсэтэргэ. 

Манны таьынан кыыс-уол сыьыанын, тапталы, кэргэни харыстыырга, кырдьа5аска, 

кыаммакка. Ытыктабыллаахтык сыьыаннаьарга, хорсун-хоодуот толлугаьа суох буоларга 

уо.д.а атын утуолэргэ уорэнэллэр. Дьэ мантан иитиллэн, угуттанан о5о олох атын 

омуктарга маарыннаабат, бэйэтэ туспа суоллаах-иистээх, ис хоьоонноох саха сиэрэ-

майгыта уоскуур, сахалыы киьи чочуллан уунэн-сайдан тахсар дии саныыбыт.  

О5олорбут сыл аайы дьарыктаналлар, 12-15 о5о куруьуокка суруйтарар, 2 кылаастан  

ылабыт, талаанын бэрэбиэркэлээбэппит ба5алаах эрэ буоллун. Дьарыкка маннай инники 

колуонэ, куруьуок чилиэннэрин ситиьиилэрин, олохторун, уорэхтэрин туьунан кэпсиибит. 

Рекламнай хаьыат таьаарабыт, куруьуокпут сыалын-соругун билиьиннэрэбит тороппут 

собулэнин ылабыт. Кини костуумнэрин бэлэмниир, гастролу спонсордыыр, онон тороппут 

собулэнэ биьиэхэ улахан суолталаах. Уол о5ону дьиэ баьылыга дойду куйа5а, дьэ 

баьылыга, оло5у онорооччу, кыыс о5ону сир сибэккитэ, киэргэлэ, ыал ийэтэ, дьиэ 

хаьаайката гына иитэр практическай хайысхалаах, дьо5уру сайыннарар, эстетическай 

коруулэнэргэ, тылы сайыннарарга уьуйар куруьуок курдук сыаналыыбыт. О5олорбут 

костуумнэрин муодатын, ойуутун-мандарын киэргэлин бэйэлэрэ эскиз уруьуйдаан 

таьаараллар. Кырачаан кыргыттарбыт онтон эмиэ хаалсыбаттар, танастарын-саптарын, 

атрибутикаларын, киэргэллэрин уруьуйдаан букунайаллар. Уолаттар ордук оформления5а 

сыана киэргэтиитигэр утуо-субэьиттэр, сахалыы мал-сал оноьуллуутун ордук 

быьаарсаллар.  

Хайа ба5арар омук колуонэтин иитэн киьи-хара онорон таьаарар угэстээх. Саха 

киьитэ ордук айыл5аны кытта бииргэ сылдьар. Айыл5а бэрсиитинэн баччаанна дылы 

аьаан-таннан, иитиллэн олорор о5отун айыл5а араас костуулэригэр соп тубэьиннэрэн 

иитэр. Куннэ, ыйга, сулустарга, кыылга-суолгэ, котордорго, сиргэ-дойдуга, уокка-куоскэ 

сугуруйэр бу утуо угэстэригэр ыччатын уьуйар, иитэр, такайар, сиэри-туому тутуьарга 

кыьаллар. Ол иьин испэктээкилбитигэр араас алгыстары, сиртэн-уоттан кордоьуулэри 

киллэрэбит. Норуот оьуохайын алгыьын, ункуутун киллэрэн тупсаран, санардан, 

сонур5атан биэрэбит. «Учугэй Уодуйээн уонна куьа5ан Холдьугур» диэн остуоруйа5а ый, 

кун, сулус кыргыттарын киллэрбиппит анал танас ункуу толкуйдаабыппыт. Уолаттарга 

анаан атах оонньуутун, хапса5айы, тустууну, мас-тардыьыытын киллэрэбит – бу барыта 



саха торут оонньуулара о5олорбут бу коруннэргэ эмиэ секцияларга сылдьан 

дьарыктаналлар. Уолаттарбыт Азаров Гриша, Петухов Аян мас тардыьыытыгар улус 

чемпионнара. 5-с кылаас уорэнээччитэ Новгородов Гриша эмиэ ити корунунэн улуьуйэр. 

Онон барыта тартарыылаах. Инники выпускниктарбыт Гуляев Артем, Гуляев Гоша, 

Игнатьев Алеша бэртээхэй спортсменнар, сорохторо физкультурнай отделения5а 

уорэнэллэр. Уол о5о улаатан дьиэ таьыгар комолоьон, а5атын батыьан булт улэ 

мындырыгар уорэнэр. Итиниэхэ кини оруолун оонньуу сылдьан уьуллар, ойо – санаата,  

этэ-хаана сайдар суолун булунар   а5алар   уксугар   ааттарын   ааттатар   киьини   иитэргэ  

дьулуьаллар, ону учуоттаан биьиги уолаттарга оруолу интэриэстэринэн корон тунэтэ 

сатыыбыт. Ол курдук, булчут, хоруол, кинээс, бухатыыр, а5а, убай, оруолларга  бэл диэтэр 

ат оруолугар тиийэ оонньоотубут. Хорсун-хоодуот геройга булугас ойдоох булчукка, 

куустээх-кудэхтээх бухатыырга уолаттар ымсыыраллар, сугуруйэллэр. Кулуулээх – 

оонньуулаах, сыты тыллаах геройу эмиэ сирбэттэр. Абааьы уолун, кащей бессмертнайы, 

омсолоох геройу, букатын абааьы короллор эрээри интэриэьиргээн оонньууллар. Итинник 

куьа5ан, сидьин санаалаах геройтан сиргэнэллэр, сэмэлииллэр. Киьи сиэрэ-майгыта, 

сигилитэ алдьаныытын итэ5эллээхтик оонньуу сатыыллар, киьиэхэ инэр куьа5аны арыйан 

кордороллор. Онон киьиэхэ оьос, куруубай, тоттору санаа, алдьатыы, тугу харыстаабат 

буолуу, туктэри быьыыны о5о учугэйдик ойдуур утуктэн кордордо5унэ ордук ча5ыйар, 

сирэр. Кини ис санаатыгар, чол туругар соп тубэспэт, кэдэлги быьыыны утарылаьар кууьу 

инэринэр. О5о улахымсыйыыны, бэйэни урдуктук туттууну, дьону сэнээьини куьа5ан 

кэмэлдьини: аргылааьыны, хаартылааьыны, суулуктээьини сирэр, онон кэччэгэй 

буолууну, ымсыыны утарар. Игнатьев Алеша, Петухов Аян, Гуляев Юра сурдээх 

итэ5этиилээхтик оонньоон кордорбуттэрэ. Алеша «Куох коппото», «Кэччэгэй баайа» 

элбэх корооччу хай5алын ылбыта «Полярная звезда5а» II истиэпэннээх дипломунан 

на5араадаламмыта, улуустаа5ы коруугэ Гран-при хаьаайына буолбута.  

Онон куустээх куттаах-сурдээх, сытыары сымна5ас, аьыныгас, комускэс майгылаах, 

амарах, нарын сигилиилээх киьини иитиигэ биьиги куруьуокпут соптоох суол аартыга 

буолуо дии саныыбыт. Тимофей Сметанин «Куорэгэйин» о5олор астына корбуттэрэ. 

Куорэгэйи таптыы, сэргии, астына, этэргэ дылы, утуо сахалыы киьини иитии: 

ыалдьытымсах, эйэ5эс бэйэтин бэйэтэ хонтуруолланар  буоларын ситиьии улахан сорук. 

Ыччаты сахалыы ойго санаа5а уорэтэн, сайыннаран, дьин бэйэтин норуотун ойунэн, эт 

мэйиитинэн буьаран ойдуургэ иитии, сахалыы тыыннаан аан дойду кулльууратын 

ситиьиилэригэр сыьыарыы биьиги, уорэтэр эйгэ улэьиттэрин иннигэр турар халбарыйбат 

сорукпут. О5о сайдарыгар, иитиллэн тахсарыгар моку оруол эмиэ туьуу буолар. Ол 

курдук Петухов Аян Олоо оруолун оонньообута, бу герой моку быьыыларын сирбиттэрэ. 



Региональнай фестивальга кини 3 – с миэстэни ылбыта. Ол иьин сонун улэни булла 

сатаан, о5о5о чугас майгыны талан бу драм  куруьуогу улэлэтэбит уонна улэбит туьалаах, 

наадалаах эбит диэн санаа5а кэллибит. 

Остуоруйаларга, уьуйээннэргэ дьон оло5о, бэйэ-бэйэлэригэр сыьыаннаьыылара 

киьини дьиннээх олоххо дьону корорго уорэтэллэр. Учугэй майгылаах дьону кытта о5о 

до5ордоьуо5ун, кинилэртэн утуо5о, кэрэ5э уорэнэн барара саарба5а суох. О5о 

остуоруйаттан учугэйи мокуну тургэнник араарар, корор. Остуоруйа тутула оннук 

боростуой. Онон дьон сыьыаныгар о5о кыра эрдэ5иттэн кыра5ы буоларга уорэнэр. Ол 

курдук, «Аленький цветочек», «Спящая красавица», «Золушка», «Биэс ынахтаах 

эйбэрикээн эмээхсин», «Учугэй Уодуйээн уонна куьа5ан Холдьугур» курдук 

остуоруйалар барыбытын астыннарбыттара.  

Дьиэ суоьутун барытын саха киьитэ айыы харамайынан аа5ара бэл оту-маьы, 

кыылы-суолу, котору-суурэри киьиэхэ холуур, кэпсэтэр, санаа уллэстэр до5ор0атас 

оносторо. Маннык оруоллары о5олор собулээн оонньууллар. Танаьын-сабын бэйэлэригэр 

соп тубэьиннэрэн, дьо5урдаахтык оностоллор. Остуоруйа5а кыыллар утуо геройдарга 

элбэхтик комолоьоллор, куус кудэх буолаллар. Ыты, суоьуну ата5астааьын аньыыннан 

аа5аллара. Киьи, о5о, тулаайахтар дьиэ кыылыгыр аьымаллаахтык сыьыаннаьаллара 

о5ону утуо санаа5а иитэр. Ол иьин куоба5ы, саьылы, тиини, ыты, куну, хатыны оруол 

оностон о5о уорэ-кото толорор. Кырдьыга да, ыты дьиэ, о5о ымыыта дииллэрэ, чыычаа5ы 

о5о кутугар тэнниилэрэ. Ити барыта айыл5а5а харыстабыллаахтык сыьыаннаьарга иитэр. 

Айыл5а араас костуулэрэ барыта иччилээхтэр, тыыннаахтар диэн о5ону урууну 

уорэтэллэрэ. Обугэлэрбит айыл5а бары кууьугэр сугуруйэллэрэ, ытыктыыллара, билбэт 

сирдэригэр улаханнык айдаарбаттар, аймаабаттар, сэрэнэн сыьыаннаьаллар, аал уоттарын 

аьатан алгыс этэллэр, салама ыйыыллар, алакы гыналлар, бэлэх- туьах туталлар. Бу 

угэстэрэ, туомнары остуоруйа5а элбэхтик коробут испэктээкилбитигэр туттабыт. Бу 

маннык сиэр-туом – кэскиллээх уорэх. Торообут сиргин-дойдугун, алааскын, олорор 

урэххин, кырдалгын, сайылыккын таптыырга, харыстыырга иитэрэ чуолкай. Онон 

остуорйуа кистэлэннэрин о5олорбутугар арыйан угус утуо5о уорэтэбит. Биьиги о5олорбут 

тороппуттэрэ – удьуор булчуттар, айыл5а о5олоро. Ол иьин тулалыыр айыл5а 

о5олорбутугар эмиэ чугас, оту-маьы харыстыырга, ууга, тыа5а сугуруйэ уорэнэллэригэр 

чэпчэки. «Остуоруйалартан биьиги элбэх утуо5о уорэннибит», -   диилэр о5олорбут. 

Норуот бэйэтин ыччатын сиэр-майгы оттунэн туруктаах буоларга уьуйар. Онон дьин 

сахалыы ойу-санааны уолаттарга, кыргыттарга иитэр иэстээх. Биьиги фольклор, ол эбэтэр 

кини биир жанрын остуоруйалары ылан наардаан, ырытан уорэтэбит. Араас омук 

остуоруйаларынан тэннии тутан, уратытын, маарыннаьар оруттэрин чинчийэбит. О5олор  



араас омукка барытыгар баар тулаайах кыыс о5о кыьал5алаах оло5ун, эрэйин-буруйун 

тэннээн короллор, олох ханнык ба5арар омукка биир оруттээ5ин быьаараллар. Кыыс о5о 

дьыл5ата майгыннаьар оруттэрин, уратыларын арыйаллар. Тоьо да ыар олох буруукээтэр 

утуо, сайа5ас кыыс кыыс о5о дьоллооох кыайыылаах тахсарын со5оллор. Наар ыллаан-

туойан, оьуохайдаан, ункуулээн киьи ырааппатын6 ойдууллэр. Бу утуо5о уоэрэтиигэ 

остуоруйа – норуот тылынан уус-уран айымньыта улахан оруоллаах кини норуот ойун-

санаатын сумэьинэ буолара биллэр. «Дочь и пачерица» - нуучча остуоруйатын биир 

дойдулаахпыт Т.Сметанин «Куорэгэй» диэн остуоруйатын кытта тэннии тутан 

чинчийбиппит, сыана5а туруорбуппут, доклад суруйбуппут. «Куорэгэй» остуоруйа5а киьи 

айыл5а5а чугаьа чуолкайдык костор. 

Саха норуотун торут бырааьынньыга – ыьыах. Ыьыах иитэр суолтата куустээ5ин 

бары билэбит испэктээкилбитигэр сиэдэрэй танастаах саха кыыьа, кыталыга, ыллаан-

туойан чуопчааран, урук-турук ункуулээн сэгэлдьитэн барда5ына корооччу эрэ длгуйуох 

сэргиэх курдук. Ыьыах оонньууларын сахалыы остуоруйаларга кыбытан биэрэбит, 

оонньубутун сэргэтэбит. Араас котор тойугун, сиккиэр тыал сипсиэрин туйах тыаьын, 

кэ5э этэрин утуктэн хомуспут чугдаарар бу барыта сонун, кэрэ да дойдуга олоробун диэн 

ойдобулу биэрэр. Ити утуо угэстэрбит остуоруйаларбытыгар, уьуйээннэрбитигэр, норуот 

тылынан уус-уран айымньытыгар инэн сылдьар эбээт. Ол иьин олонхоьут, оьуохайдьыт, 

хомусчут о5олорбутунан киэн туттабыт, харыстыыбыт: Гуляева Ксеня, Гуляева Надя, 

Новгородова Уля, Игнатьева Анита уо.д.а быьата, айар куустээх, сурэ5и уоттуур, дууьаны 

уохтуур кыахтаах киьини иитии соруга биьиги иннибитигэр турар. 

Норуот сурун иитэр ньымаларыттан биирдэстэрэ, тутаа5а тылтан тахсар. Ийэ тыл 

сумэтэ о5о5о ийэтин уутун кытта инэриллэр. Ийэ тыл о5о дууьатыгар са5ылынна5ына эрэ, 

торообут норуотун тыынын, кутун-сурун инэринэр, торообут тылан билэр, норуотун Ийэ 

Айыл5атын сыьыанын сиэрин-туомун, угэстэрин, абыычайдарын, ойунэн-санаатынан 

ылынан улаатта5ына сахалыы быьыылаах – майгылаах, иитиллиилээх, уорэхтээх киьи 

буолар. Норуот тылынын уус-уран айымньытынан киирбит табырыннар, ос-хоьоонноро, 

чабыр5ахтар, норуот ырыалара, остуоруйалар о5ону сайыннараллар, тылын – оьун 

байыталлара саарба5а суох. Фольклору биьиги эмиэ нууччалыы уорэтэбит, саха тылын 

кытта тэннэ тутабыт. О5о икки тылынан тэннэ нуучча, саха остуоруйаларын уорэтэрэ 

билиитин кэнэтэн, диринэтэр. Нуучча норуотун абыычайа, оло5о, сиэрэ-туома атынын  

билэр, саха норуотун оло5ор тэнниир: танас-сап, ас-уол, сиэр-туом атына ырылыччы 

костор. О5ону иитии-уорэтии хайа ба5арар хайысхаларыгар, олох араас костуулэригэр 

остуоруйа кырдьыга тыл кууьэ комолоьор. «Сказка о мертвой царевне», «Спящая 

царевна» диэн остуоруйаны туруорбуппут корооччуну астыннарбыта. «Тыл хайа да 



омукка иитии сунньэ буолар» - диэн халбана суох тумук санааны уоскэтэр. Кыыска 

монологтары уорэтэбит, саха тылын сумэтин амсатабыт, угэлэри нойосуус аа5арга 

уьуйабыт. Ити барыта Ийэ тылы инэринэргэ уктэл дии саныыбыт. Маннык дьарык, о5ону 

тыл алыбыгар уорэтэрин таьынан, угэс – хоьоон, ырыа-тойук, олонхо – барыта ыччаты 

киьилии сиэрдээх быьыыга-майгыга уорэтэр ураты суолтатын биьиги муударай 

обугэлэрбит бэркэ билэллэрэ уонна туьаналлара. К.Д.Ушинскай «Иитии киьи айма5ы, 

норуоту, кини тылын кытары бииргэ уоскээбитэ. Торут тыл – народнай педагог», - диэн 

эппитэ. Тыл, кырдьыга да, ханнык ба5арар норуокка иитии сунньэ, торутэ буолар.  

Оскуола5а концертарыгар, быстах биэчэрдэргэ сыанкалар, интермедиалар, араас ис 

хоьоонноох темаларынан удожественнай композициялары киллэртиибит. Онон улэ-

хамнас, идэ-дьарык, тылын ылынар, кыратыттан остуоруйаттан са5алаан уус-уран тыл 

умсул5аныгар уьуйуллар. Маннык дьарык бары оттунэн туьалаа5ын тороппуттэрбит эмиэ 

билинэллэр. Олонхо, тойук, остуоруйа – барыта о5ону киьилии сиэрдээх быьыыга-

майгыга уорэтэр ураты суолталаа5ын биьиги муударай обугэлэрбит бэркэ билэллэрэ 

уонна туьаналлара. О5о эрдэттэн остуоруйа умсул5аныгар ылларан кэпсиир-ипсиир, 

геройдар саналарын – инэлэрин утуктэн чуопчаарар.  

О5олорбут тыа5а олороллорун быьыытынан нууччалыы тылын баайа молтох онуоха 

куруьуокпут улаханнык комолоьор. О5олор ос хоьооннорун, таабырыннары, остуоруйа5а 

баар геройдар репликаларын нойосуус уорэтэн тылларын саппааьын байыталлар. Итинник 

хайысханан, икки тылынан сайлдан, эрдэттэн уунэр – сайдар суолун тобулунар, оло5ун 

оносторго олук гынар ол аата, сахалыы эттэххэ, ус оргостоох, а5ыс кырыылаах киьи 

чулуута дэнэр киьини иитэ сылдьабыт диэн урдук ыралаах улэлиибит. 

 

 

 

 

 

 

 

 

 

 

 

 

 



ТУМУК. 

 

О5о, ыччат – ыал ымыыта. Онон уруогунан эрэ мунурдаммакка, хос 

уорэхтээьининэн хабан, дьо5уру, сатабылы сайыннарыы улахан оруоллаах. 

О5олор учугэйдик иитиэн ба5арар тороппуттэр о5о сайдарыгар бары усулуобуйаны 

барытын оноро сатыыллар. Ол курдук, куруьуокка дьарыктанар о5олоох тороппуттэрбит 

араас саха, нуучча танаьан быьыытын – таьаатын, ойуутун – мандарын о5олорун кытта 

тэннэ уорэтэллэр, кордон, атыылаьан тигэллэр, ороскуоттарын кэрэйбэккэ онно – манна 

кытыннаран сатыыллара киьини уордэр, улэ5э кынаттыыр. Кинилэр араас 

быыкарайкалары, оьуордары мунньаллар, остуоруйалаах, учугэй иллюстрациялаах 

кинигэлэри атыылаьаллар. О5о тэннэ нууччалыы – сахалыы аа5ар кэпсиир дьо5ура 

сайдар, билиигэ – коруугэ тардыьыыта урдуур. Саха о5ото нууччалыы санарарыгар 

кыбыстар, тылын саппааьа тиийбэт, акцена молтох. Манны туоратаары куруьуокпутугар 

нууччалыы кэпсэтэбит, дьарыкпыт са5аланыытыгар нууччалыы ос хоьооннорун, 

скороговоркалары, потешкалары уорэтэбит, хоьоон конкурсун ыытабыт. «Сказка о царе 

Салтане» диэн Пушкин остуоруйатыгар аьа5ас дьарык ыыппыппыт, видеозапись онорон 

улуустаа5ы ДОУ – га ыыппыппыт. 

Дьарык тумугэр араас саха торут оонньууларын оонньотобут: «Ойбонтон уулааьын», 

«Харах симсии», «Биьилэх куттуу», «Баайа», араас атах оонньуларын. Нууччалыы 

дьарыктарга хороводтары, норуот ырыаларын уорэтэбит («Как у … именины», «А мы 

просо сеяли, сеяли…» уо.д.а). Манна учуутал бэйэтин кыа5ынан коруутунэн, ба5атынан, 

дьарыгын соругунан корон туруоруммут сыалын тутуьарга фантазиятын куускэ улэлэтэн 

араас ньымалары туьанан улэлиир. Дьарыктар ситимнээх буолууларын ситиьэ сатыыбыт, 

тубэьиэх кырааскалааьын тугу да комолоспот. 

Ол курдук, этаптар далаьа курдук туттуллаллар: 

1. Оонньуу (сахалыы, нууччалыы) араас коруннэрин туттан дьарыкка о5олору 

сэргэхситии, сынньатыы. Ити о5о хал буолбакка утумнаахтык сылдьарын, 

котуппэтин мэктиэлиир. 

2. Ункуу коруннэринэн туруоруллуохтаах испэктээкили киэргэтии, эти-хааны 

сайыннарыы, кыыс о5о походкатын тупсарыы, эстетическай оттунэн 

сайыннарыы. 

3. Тыл, ырыа, хороводтар, тойук, олонхоттон быьа тардыылар, быьа тардыылар, 

чабыр5ахтар колаьы, туттары-хаптары тупсарыыга комолоьоллоро чуолкай. 

4. Сыана5а тутта-хапта, санара – инэрэ уорэнэргэ араас кыра теоретическай 

билиилэри биэрэн сайыннарыы, аудитория иннигэр санарары – инэрэри чочуйуу. 



5. Таабырыннар – ойу сытыылыырга, тылы сайыннарыыга, толкуйдуурга  

уорэтиигэ туьаныллар. Бу коруну биьиги чаастатык туттабыт. 

6. Алгыстары киллэрии – утуо–санааны иитии, утуо-санаанан салайтарыы, киьиэхэ 

учугэйи ба5арыыга уьуйуу. 

Онон репетицияларынан эрэ мунурдаммакка, о5ону иитэр-уорэтэр ньымалары 

тупсаран, аттаран туруордахха бары оттунэн сайыннарыахха соп. 

Тумуктээн эттэххэ, утуо угэстэргэ драм куруьуок нонуо норуот уус-уран 

айымньытын, остуоруйалары туьанан, обугэлэрбит уйэлэр тухары буобэйдээх а5албыт 

уорэхтэригэр сана тыны биэрэн, сайыннарыахха, сахалыы тыыннаах саха о5отун иитэн 

таьаарыахха соп. 

О5ону тороообут дойдутун, айыл5атын, сирин-уотун, дьонун-сэргэтин, Ийэ тылын 

ытыктыыр, кинилэргэ сугуруйэр, хаьан ба5арар дурда-хахха буолар, комускэьэр киьи 

буола улаатарыгар – хас биирдии учуутал, иитээччи ытык иэьэ, улэтин сыала-соруга. 

Хас кыыс – нация ийэтэ, уол – омук а5ата буолар ытык аналлаахтар. Ус Саха дьолун 

туьугар биьиги, иитээччилэр, учууталлар, эдэр ыччаппытын утуо5э, учугэйгэ иитэр, 

уьуйар сункэн эппиэтинэстээхпитин умнуо суохтаахпыт. 

